
ХУЛОСАИ ниҳоии 
шурои диссертатсионии 6И.КОА-020 назди 

Донишгоҳи миллии Тоҷикистон 
барои дарёфти дараҷаи илмии номзади илм

Парвандаи аттестатсионии №
Қарори шурои диссертатсионӣ аз 23.02.2023, № 28

Барои сазовор донистани Ризоева Парвина Сӯҳробовна, шаҳрванди 
Ҷумҳурии Тоҷикистон ба дараҷаи илмии номзади илми филология.

Диссертатсияи Ризоева Парвина Сӯҳробовна дар мавзуи 
«Абумузаффари Абевардӣ ва ҷойгоҳи ӯ дар таҳаввули адабиёти арабизабони 
форсу тоҷик (асрҳои Х1-ХП)» барои дарёфти дараҷаи илмии номзади илми 
филология аз рӯйи ихтисоси 10.01.03 - Адабиёти кишварҳои хориҷии 
Аврупо, Осиё, Африқо, сокинони бумии Амрико ва Австралия (адабиёти 
араб) дар ҷаласаи шурои диссертатсионии 6П.КОА-020-И назди Донишгоҳи 
миллии Тоҷикистон (734025, шаҳри Душанбе, хиёбони Рӯдакӣ, 17; 
фармоиши Комиссияи олии аттестатсионии назди Президенти Ҷумҳурии 
Тоҷикистон аз 7-уми январи соли 2022, таҳти № 23) 15-уми декабри соли 
2022, суратмаҷлиси № 19 ба ҳимоя қабул гардидааст.

Довталаби дараҷаи илмӣ Ризоева Парвина Сӯҳробовна 16-уми июли 
соли 1984 дар Ҷумҳурии Тоҷикистон таваллуд шудааст. Соли 2006 факултети 
забонҳои Шарқи Донишгоҳи давлатии Хуҷанд ба номи академик Бобоҷон 
Ғафуровро аз рӯйи ихтисоси шарқшиносӣ хатм кардааст.

Аз соли 2015 ба ҳайси унвонҷӯи кафедраи филологияи араби 
Муассисаи давлатии таълимии «Донишгоҳи давлатии Хуҷанд ба номи 
академик Бобоҷон Ғафуров» ба пажӯҳиши илмӣ машғул шудааст.

Аз соли 2011 то ҳол ба ҳайси омӯзгори фанни забони англисӣ ба 
факултети забонҳои Шарқи Донишгоҳи давлатии Хуҷанд ба номи академик 
Бобоҷон Ғафуров фаъолият дорад.

Диссертатсия дар дар кафедраи филологияи араби Муассисаи давлатии 
таълимии «Донишгоҳи давлатии Хуҷанд ба номи академик Бобоҷон 
Ғафуров» иҷро шудааст.

Роҳбари илмй: доктори илми филология, дотсент, мудири кафедраи 
филологияи араби Донишгоҳи миллии Тоҷикистон Раҷабова Марҳабо 
Тӯхтасуновна.

1. Муқарризони расмӣ: Мардонӣ Тоҷиддин Нуриддин, доктори илми 
филология, сарходими илмии шуъбаи Шарқи Миёна ва Наздики Институти 
омӯзиши масъалаҳои давлатҳои Осиё ва Аврупои Академияи миллии илмҳои 
Тоҷикистон ва Додихудоев Раҷабалӣ Муҳаммадиевич, номзади илми 
филология, дотсент, мудири кафедраи забони тоҷикӣ ва ҳуҷҷатнигории 
Академияи идоракунии давлатии назди Президенти Ҷумҳурии Тоҷикистон ба 
диссертатсия тақризи мусбат пешниҳод намудаанд.

Муассисаи пешбар - Донишгоҳи давлатии омӯзгории Тоҷикистон ба 
номи Садриддин Айнӣ дар тақризи мусбати худ, ки бо имзоҳои раиси ҷаласа 

- мудири кафедраи назария ва таърихи адабиёти факултети филология, 
доктори илми филология, профессор Солеҳов Ш.А., эксперт - доктори илми 
филология, профессор Худойдодов А.О., котиби илмии ҷаласа - номзади 
илми филология, дотсент Шоев А. пешниҳод шудааст ва имзою муҳри 
ректори муассиса, доктори илми таърих, профессор Ибодуллозода А.И. 
тасдиқ гардидааст, қайд шудааст, ки диссертатсияи номзадии Ризоева Парвина 
Сӯҳробовна дар мавзуи «Абумузаффари Абевардӣ ва ҷойгоҳи ӯ дар 
таҳаввули адабиёти арабизабони форсу тоҷик (асрҳои Х1-ХП)» ба талаботи 
бандҳои 31-37-и Тартиби додани дараҷаҳои илмӣ, ки бо қарори Ҳукумати 
Ҷумҳурии Тоҷикистон аз 30 июли соли 2021, таҳти №267 тасдиқ шудааст, 
мувофиқ буда, муаллифи он сазовори дарёфти дараҷаи илмии номзади илми 
филология аз рӯйи ихтисоси 10.01.03 - Адабиёти кишварҳои хориҷии 
Аврупо, Оеиё, Африқо, сокинони бумии Амрико ва Австралия (адабиёти 
араб) мебошад.

Муқарризон ва муассисаи пешбар бо дарназардошти муқаррароти 
бандҳои 67-70 ва 74-75-и Тартиби додани дараҷаҳои илмӣ, ки бо Қарори 
Хукумати Ҷумхурии Тоҷикистон аз 30-юми июни соли 2021, таҳти №267 тасдиқ 
шудааст, интихоб ва таъин гардидаанд. Интихоби муқарризони расмӣ ва 
муассисаи пешбар ба он асоснок мегардад, ки онҳо мутахассисони бевоситаи 
соҳаи адабиётшиносӣ буда, дар корҳои илмию таҳқиқотӣ фаъолона иштирок 
менамоянд ва дар ин самт асару мақолаҳои зиёде таълиф кардаанд, ки 
мазмуну муҳтавои онҳо ба мавзуи диссертатсияи мазкур иртибот доранд.

Довталаби дараҷаи илмӣ доир ба мавзуи диссертатсия 8 мақолаи илмӣ 
ба нашр расонидааст, ки аз ин номгӯй 5 мақола дар маҷаллаҳои 
тақризшавандаи Комиссияи олии аттестатсионии назди Президенти 
Ҷумҳурии Тоҷикистон чоп шудаанд. Маводи интишоргардида нуктаҳои 
асосӣ, натиҷаҳо ва мазмуни диссертатсияро инъикос намуда, саҳми шахсии 
муаллифро собит менамоянд.

I. Таълифоти муаллиф дар маҷаллаҳои илмии тақризшавандаи 
Комиссияи олии аттестатсионии назди Президенти Ҷумҳурии 

Тоҷикистон:
[1-М]. Ризоева, П. С. Муруре ба зиндагинома ва фаъолияти эҷодии 

Абумузаффари Абевардӣ / П. С. Ризоева // Паёми Донишгоҳи миллии 
Тоҷикистон. Бахши илмҳои филологӣ. - Душанбе, 2018. - №8. - С. 228- 
231.

[2-М]. Ризоева, П. С. Бозтоби мавзуоти мадҳу шиква дар эҷодиёти 
Абумузаффари Абевардӣ / П. С. Ризоева // Паёми Донишгоҳи миллии 
Тоҷикистон. Бахши илмҳои филологӣ. - Душанбе, 2020. - №4. - С. 191- 
194.

[3-М]. Ризоева, П. С. Таъсири шеъри суннатии араб ба ғазалиёти 
Абумузаффари Абевардӣ / П. С. Ризоева // Номаи Донишгоҳ. Силсилаи 
илмҳои гуманитарӣ ва ҷомеашиносӣ. - Хуҷанд, 2020. - №1 (62). - С. 
111-114.

2



[4-М]. Ризоева, П. С. «Наҷдиёт»-и Абумузаффари Абеварди ва арзиши 
адабии он / П. С. Ризоева // Ахбори ДДҲБСТ. - Хуҷанд, 2020. - №3 (84). 
-С. 57-65.

[5-М]. Ризоева, П. С. Арзиши «Қасидат-ул-қудс»-и Абумузаффари Абевардӣ 
аз дидгоҳи муҳаққиқони Ғарб / П. С. Ризоева // Номаи Донишгоҳ. 
Силсилаи илмҳои гуманитарӣ ва ҷомеашиносӣ. - Хуҷанд, 2021. - №1 
(66).-С. 93-98.

II. Мақолаҳои муаллиф дар маҷмуаҳо ва нашрияҳои дигари илмӣ: 
[6-М]. Ризоева, П. С. Образи шабаҳи маҳбуба дар ғазалҳои Абумузаффари 

Абевардӣ / П. С. Ризоева // Заминаҳои ривоҷу ташаккули филологияи 
араб дар ҷаҳони муосир (Маводи конференсияи ҷумҳуриявии илмию 
амалӣ). - Душанбе, 2021. - С. 225-229.

[7-М]. Ризоева, П. С. Мақоми Абумузаффари Абевардӣ дар ташаккули 
адабиёти арабизабони ахди Салҷуқиён / П. С. Ризоева // Актуальные 
научные исследования в современном мире (журнал). Секция 
филологических наук. - Переяславль, 2022. - № 2 (82). - С. 180-185.

[8-М]. Ризоева, П. С. Васф дар эҷодиёти Абумузаффари Абевардӣ / П. С. 
Ризоева // Филологияи араб ва замони муосир (Маҷмуаи мақолаҳои 
конференсияи байналмилалии илмию назариявӣ). - Душанбе, 2022. - С. 
158-162.

Ба автореферати диссертатсия аз муассиса ва муҳаққиқони зерин 
тақризҳо ба шурои диссертатсионӣ ворид шудаанд:

1. Тақризи доктори илми филология, профессори кафедраи забони 
тоҷикии Донишгоҳи давлатии молия ва иқтисоди Тоҷикистон 
Саидҷаъфаров Озод мусбат буда, дар он эродҳои зерин пешниҳод шудаанд:

1. Дар автореферати диссертатсияи мазкур ҷо-ҷо иштибоҳоти 
техникиву имлоӣ ба чашм мерасанд.

2. Таҳқиқ аз рӯйи мероси хаттии марбут ба мавзуи меҳварӣ ҳамеша 
арзиши корро дучанд месозад. Пас, бояд нисбат ба он ботаваҷҷуҳ буд.

2. Дар тақризи доктори илми филология, сарходими илмии шуъбаи 
таърихи адабиёти Институти забон ва адабиёти ба номи Рӯдакии Академияи 
миллии илмҳои Тоҷикистон Юсуфов Умриддин дастовардҳои довталаб ва 
аҳаммияти назарию амалии таҳқиқ таъкид гардида, ба диссертатсияи ва 
автореферати он ду эрод гирифта шудааст:

1. Азбаски маводи аксари тазкираҳои форсӣ ва арабӣ пур аз муболиғаву 
тавсифҳои зиёд аст, ба диссертант зарур аст, ки аз миёни маълумоти зиёд 
ҷойгоҳи шоирро дар адабиёти арабизабони асри XII ба таври дақиқ муқаррар 
намояд.

2. Дар рисола мавҷудияти ғалату иштибоҳоти фанниву имлоӣ гоҳ-гоҳе 
ба чашм мерасанд, ки рафъи онҳо арзиш ва аҳаммияти илмии рисоларо 
баланд мебардорад.

3. Тақризи номзади илми филология, дотсенти кафедраи филологияи 
Шарқи Наздики факултети забонҳои Осиёи Донишгоҳи байналмилалии 
забонҳои хориҷии Тоҷикистон ба номи Сотим Улуғзода Мирзозода 
Мақсадҷон низ мусбат буда, дар он эроду пешниҳодҳои зерин манзур 
шудаанд:

1. Дар фишурда баъзе ғалатҳои техникӣ ба назар мерасанд, ки ислоҳи 
онҳо мувофиқи мақсад хоҳад буд.

2. Баъзан такрори фикру андешаҳо ба назар мерасад, ки бознигарии 
онҳоро ба манфиати кор меҳисобем.

3. Ба назари мо, агар таъсири шоирони моқабл ба эҷодиёти Абевардӣ ва 
таъсири назм ва сабку услуби ӯ ба шоирони баъдӣ мавриди омӯзиши 
дақиқтар қарор мегирифт, арзиши илмии диссертатсия бештар мегардид.

Шурои диссертатсионӣ қайд менамояд, ки дар асоси иҷро кардани 
таҳқиқи илмӣ:

- унвонҷӯ Ризоева Парвина Сӯҳробовнаро тавъам бо иҷро кардани 
таҳқиқоти илмӣ бо истифода аз назарияҳо ва равишҳои илмӣ-таҳқиқотии 
маъмул ба омӯзиши рӯзгору фаъолияти эҷодии Абумузаффари Абевардӣ 
ва таъйини ҷойгоҳи ӯ дар таҳаввули адабиёти асрҳои Х1-ХП-И 
арабизабони форсу тоҷик пардохта, кори илмии аз нигоҳи 
адабиётшиносӣ арзишмандро ба анҷом расонидааст;

- таҳқиқи диссертатсионӣ дар асоси девони сегонаи Абумузаффари 
Абевардӣ - «Ироқиёт», «Наҷдиёт» ва «Ваҷдиёт», инчунин, тазкираҳои 
адабӣ ва маъхазҳои адабию таърихӣ ва ҷуғрофии арабӣ, аз қабили 
«Харидат-ул-қаср ва ҷаридат-ул-аср»-и Имодуддини Исфаҳонӣ,»ал- 
Ансоб-ул-муттафиқа»-и Ибни Тоҳири Мақдисӣ, «Муъҷам-ус-сафар»-и 
Абутоҳири Силафӣ, «ал-Ансоб»-и Абусаъди Самъонӣ, «ал-Мунтазам»-и 
Ибни Ҷавзӣ, «ал-Комил»-и Ибни Асир, «Иршод-ул-ариб фӣ маърифати- 
л-адиб» ё худ «Муъҷам-ул-удабо» ва «Муъҷам-ул-булдон»-и Ёқути 
Ҳамавӣ, «Инбоҳ-ур-рувот» ва «Муҳаммадун мин аш-шуаро»-и 
Ҷамолуддини Қифтӣ, «Вафаёт-ул-аъён»-и Ибни Халликон, «ал- 
Мухтасар фӣ ахбори-л-башар»-и Муаййиди Абулфидо, «Сийар аълом 
ан-нубало», «Таърих-ул-ислом», «Дувал-ул-ислом» ва «ал-Ибар»-и 
Шамсуддини Заҳабӣ, «ал-Вофӣ би-л-вафаёт»-и Салоҳуддини Сафадӣ, 
«Табақот-уш-шофеъияти-л-кубро»-и Тоҷуддини Субкӣ, «Миръот-ул- 
ҷинон»-и Абумуҳаммади Ёфеъӣ, «ал-Бидоя ва-н-ниҳоя»-и Ибни Касир, 
«Уюн-ут-таворих»-и Муҳаммад ибни Шокири Кутубӣ, «Шазарот-уз- 
заҳаб»-и Ибни Имоди Ҳанбалӣ, «Буғят-ул-вуъот фӣ табақоти-л- 
луғавиййин ва-н-нуҳот»-и Ҷалолуддини Суютӣ ва сарчашмаҳои дигар 
анҷом ёфта, манобеи мазкур дар пояи назария ва равишҳои таҳқиқии 
муосир коркард шудаанд.

- зиндагинома, фаъолияти эҷодӣ ва нақши Абумузаффари Абевардӣ ва 
ҷойгоҳи ӯ дар таҳаввули адабиёти арабизабони форсу тоҷик баррасӣ 
гардида, теъдод, мавзуъ ва мундариҷаи қасоид, мухтассот ва дараҷаи 

корбурди анвои шеъри дар фаъолияти эҷодии шоир коркард ва муайян 
карда шудаанд;

- арзиши ҳунарии эҷодиёти шоир таъйин гардида, таҳқиқи афкору 
андешаҳои муҳаққиқони асримиёнагӣ ва муосир дар робита ба осори 
Абевардӣ сурат гирифтааст;

- таъсири эҷодиёти Абумузаффари Абевардӣ ба назми даврони минбаъда 
таҳқиқу баррасй ёфта, анъанав ва навпардозиҳои ӯ собит шудааст;

- омӯзиши сохтори мавзуӣ ва муҳтавоии девони Абумузаффари Абевардӣ 
сурат гирифта, вижагиҳои корбурди муарработи форсӣ-тоҷикӣ дар 
эҷодиёти Абумузаффари Абевардӣ муайян карда шудаанд.

Аҳаммияти назарии таҳқиқ дар он зоҳир мешавад, ки маводи 
диссертатсия, натиҷаҳои таҳқиқи илмӣ ва равиши таҳқиқии муаллиф дар 
омӯхтани масъалаҳои гуногуни адабиётшиносӣ ва таърихи адабиёти араб, 
махсусан, омӯзиши таъсири мутақобилаи адабиёти арабу форсу тоҷик ёрӣ 
расонида, маводи дар заминаи девони сегонаи ашъор - «Ироқиёт», 
«Наҷдиёт» ва «Ваҷдиёт»-и Абумузаффари Абевардӣ таҳлилшуда барои 
навиштани поэтикаи назми адабиёти арабизабон мусоидат намуда, ба 
муҳаққиқони соҳаи адабиётшиносӣ, унвонҷӯён, донишҷӯён ва дигар 
алоқамандони эҷоди бадеӣ ҳамчун маводи назарии илмӣ ёрӣ расонида 
метавонад.

Дар ҷараёни таҳлилу баррасии мавзуъ аз афкори назарӣ ва таҷрибаҳои 
илмии донишмандону коршиносони маъруфи ватанию бурунмарзӣ, аз ҷумла 
чун В. В. Бартолд, Е. Э. Бертелс, И. Ю. Крачковский, К. Броккелман, Э. 
Браун, 3. Сафо, Ш. Ризозода, Р. Ҳодизода, X. Шарифзода, А. Насриддин, Н. 
Салимӣ, А. Абдусаттор, Т. Мардонӣ, Н. Зоҳидӣ, У. Ғаффорова, Ф. 
Насриддинов, М. Раҷабова ва дигарон истифода шуда, андеша ва 
дастовардҳои илмии онҳо ҳамчун заминаҳои назарии таҳқиқ истифода 
гардидаанд.

Дар диссертатсия методҳои муқоисавӣ-таърихӣ, оморӣ ва таҳлилӣ- 
сохторӣ истифода шудааст.

Аҳаммияти натиҷаҳои бадастовардаи довталаб барои дарёфти 
дараҷаи илмй дар амалия чунин тасдиқ карда мешавад, ки маводи 
манзуршуда, натиҷаи таҳқиқ ва хулосаҳои илмии он дар навиштани мақола, 
таълифи диссертатсияҳои илмӣ, таҳқиқи паҳлуҳои ҷудогонаи эҷоди бадеӣ, 
навиштани китобҳои дарсӣ, таълифи китобҳо перомуни масъалаҳои умдаи 
адабиёти классикии араб ва форсу тоҷик, таъсири мутақобилаи адабии Арабу 
Аҷам, дастурҳои таълимӣ барои донишҷӯёну магистрҳо, аспирантон ва 
унвонҷӯёни факултетҳои филологии донишгоҳу донишкадаҳои Ҷумҳурии 
Тоҷикистон ва муассисаҳои таҳсилоти махсуси омӯзгорӣ метавонанд 
мавриди истифода қарор гиранд.

Баррасии эътимоднокии натиҷаҳои таҳқиқ нишон доданд, ки дар 
таҳқиқи диссертатсионӣ аз консепсияҳои илмӣ ва назарияи адабиётшиносони 
хориҷию ватанӣ истифода шудаанд. Дар маҷмуъ, дараҷаи эътимоднокии 
натиҷаҳои таҳқиқ аз дақиқияти маълумот, мутобиқат намудани ҳаҷми маводи 
таҳқиқ, коркарди натиҷаҳои таҳқиқ, ҳаҷми интишорот ва интихоби методҳои 

таҳқиқ бармеояд. Хулоса ва тавсияҳо дар асоси таҳлили илмии натиҷаҳои 
таҳқиқи назарӣ пешниҳод гардидаанд.

Саҳми шахсии довталаби дарёфти дараҷаи илмиро дараҷаи дарки 
масъалаҳои дар диссертатсия баррасишуда, натиҷаҳо ва хулосаҳои асосии 
кор, муқаррароти ба ҳимоя пешниҳодшуда ва мустақил ифода шудани нуқтаи 
назари ӯ нисбат ба мавзуи таҳқиқ таъйид мекунанд.

Ҳама давраҳои иҷроиши нақшаи кории илмӣ-таҳқиқотии пешбинишуда 
бо иштирок ва пешниҳоди бевоситаи муаллиф роҳандозӣ шудаанд. Довталаб 
мустақилона мақсаду вазифаҳои таҳқиқро муайян сохта, маҷмуи усулҳои 
мувофиқро барои таҳлили маводи аслӣ истифода намудааст.

Дар ҷаласаи шурои диссертатсионии 6Э.КОА-020-И назди Донишгоҳи 
миллии Тоҷикистон аз 23 феврали соли 2023 дар бораи сазовор донистани 
Ризоева Парвина Сӯҳробовна ба дараҷаи илмии номзади илми филология 
қарор қабул карда шуд.

Ҳангоми гузаронидани овоздиҳии пинҳонӣ дар шурои диссертатсионӣ 
14 нафар, аз ҷумла 6 нафар докторони илм аз рӯйи ихтисоси 10.01.03 - 
Адабиёти кишварҳои хориҷии Аврупо, Осиё, Африқо, сокинони бумии 
Амрико ва Австралия иштирок доштанд.

Дар овоздиҳӣ 14 нафар иштирок намуд. Аз 15 нафар аъзои ба ҳайати 
шурои диссертатсионӣ шомилбуда овоз доданд: тарафдор - 14 нафар, 
муқобил - нест, бетараф - етенҳои беэътибор - нест.

Раиси шурои диссе 
доктори илми фил Мақсудов Бадриддин

Сироҷиддини Эмомали

« о

Котиби илмии шуро] 
доктори илми филолог 

23.02.2023

